ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի նպատակը.
Սույն նախագծի ընդունման նպատակն է ապահովել ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «1.1 Միջպետական և հանրապետական նշանակության ավտոճանապարհների ձմեռային և ընթացիկ պահպանում» ենթահոդվածի շրջանակներում իրականացվող աշխատանքների կատարումը։

2. Կարգավորման հարաբերությունների ներկա վիճակը և առկա խնդիրները
ՀՀ կառավարության 2022 թվականի հուլիսի 7-ի թիվ 1023-Ն որոշմամբ ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «1.1 Միջպետական և հանրապետական նշանակության ավտոճանապարհների ձմեռային և ընթացիկ պահպանում» ենթահոդվածից պակասեցվել է մոտ 1,535,676.0 հազար դրամ, ինչը թույլ չի տալիս ապահովել նախատեսված 6.2 մլրդ դրամի չափով միջպետական և հանրապետական նշանակության ավտոմոբիլային ճանապարհների պահպանման աշխատանքների իրականացումն (որոնց կատարման համար կնքված են համապատասխան պայմանագրեր, ծախերի բացվածքը կցվում է)։ 
Աշխատանքների կատարումն ապահովելու նպատալաով նախագծով առաջարկվում է ՀՀ 2022 թվականի պետական բյուջեում կատարել վերաբաշխում՝ աշխատանքները ֆինանսավորելով ՀՀ 2022 թվականի պետական բյուջեի 1049 «Ճանապարհային ցանցի բարելավում» ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման «1.2 Պարբերական պահպանում (միջին նորոգում)» ենթահոդվածից ինն ամսվա պլանից պակասեցնելով 763,289.3 հազար դրամ՝ 4-րդ եռամսյակում վերականգնելու պայմանով, իսկ «1.4 Մետաղական արգելափակոցների պահպանում և վնասված հատվածների վերականգնում» ենթահոդվածից պակասեցնելով 1,135,676.0 հազար դրամ։
Ընդ որում՝ «1.4 Մետաղական արգելափակոցների պահպանում և վնասված հատվածների վերականգնում» ենթահոդվածից պակասեցումներ կատարելու հնարավորությունը պայմանավորված է այն հանգամանքով, որ մինչև 2022թ. ավտոմոբիլային ճանապարհների վրա առկա մետաղական արգելափակոցները պահպանվել են առանձին (կնքվել են առանձին կապալի պայմանագրեր), իսկ ՀՀ կառավարության 26.11.2020 թ. N1864-Ն որոշմամբ ՀՀ կառավարության 04.11.2010թ. N1419-Ն որոշման մեջ կատարված փոփոխություններով՝ ավտոմոբիլային ճանապարհների վրա առկա մետաղական արգելափակոցների պահպանման աշխատանքները ներառվել են ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքների կապալի պայմանագրերի ծավալներում։
[bookmark: _GoBack]Նշվածով պայմանավորված՝ նախագծով առաջարկվում է նաև ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի N 1 հավելվածի N 6 աղյուսակում, Հայաստանի Հանրապետության կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման N 5 հավելվածի 5-րդ աղյուսակի 1․1 ենթահոդվածը շարադրել հետևյալ բովանդակությամբ նոր խմբագրությամբ․ «1․1 Միջպետական և հանրապետական նշանակության ավտոճանապարհների ձմեռային, ընթացիկ և մետաղական արգելափակոցների պահպանում», իսկ 1․4 «Մետաղական արգելափակոցների պահպանում և վնասված հատվածների վերականգնում» ենթահոդվածը հանել։


3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2. կետով նախատեսված ՀՀ կառավարության հետևյալ ռազմավարական խնդիրների իրագործմանը, այն է՝ ավտոմոբիլային ճանապարհների անվտանգության բարելավում՝ ավտոմոբիլային ճանապարհի երթևեկության անվտանգությունն ապահովող կահավորանքի վերականգնում և պատշաճ պահպանում։

5. Ակնկալվող արդյունք
Սույն նախագծի ընդունումը հնարավորություն կտա ապահովել միջպետական, հանրապետական նշանակության ավտոմոբիլային ճանապարհների պահպանման աշխատանքների բնականոն ընթացքը։ 
